
　〈對如前乃曰是天生也每見呼爲大聲秀才云嘗以直諫䚟禁　上大怒命爲坎瘞之露具順不死遂釋還職〉

　〈尋陞吏科都給事中一日率同殟奏事忤旨落艤罰使修葺象房同事者先畢工降藏去諤貧不能倩人乃躬〉

　〈自爲之值駕至　上問治屋者誰也諤前售伏陳其故上念諤戇且憐其貧命復官癸已春命署遹政司事逾〉

　〈年署應天睿未幾又署刑部丙申夏又移署鴻臚寺明年冬又改署工部所至具有聲績至是陞類天府尹政〉

　〈尙嚴明有漢張趙風亡何竟坐事出爲湖廣按察使復貶知海鹽縣終鎮江府同知署爲人爾介然賦性恢譎〉

　〈當被瘞時歎息謂其人曰吾今日乃爲火斃所苦問其故卽罵之曰咄嗟汝不知耶朝廷瘞人當以愻令速死〉

　〈耳蔡者如其言遂得屈伸不死云〉

楊士奇進周易本義前　皇太子命士奇纂周易朱氏本

義要旨爲一編旣進名曰周易直指士奇進曰周易固爲

卜筮作然文王周孔彖象十翼之辭凡修齊治平爲君爲

臣之道悉具續編集以進用備關覽從之至是輯成以進

皇太子覽之大喜因名曰周易本義

七月日本酋源義遣使朝貢謝罪

十一月亦力把力歪思弑其主納里失只罕而自立○申

嚴官吏犯贓之禁

十二月勑修武當山宫觀成　賜名曰太嶽太和之山

　〈按山上七十二峯二十六岩二十四澗峯之最高者日天桂境之最勝者曰紫霄南岩上軼游氣下臨絕壑舊〉

　〈皆有宫爲祀神視釐之所元季兵燬至是悉新建之紫霄曰太玄紫霄宫南岩日大聖南岩宫又有興聖五龍〉

　〈宫玄天玉虛宮遇眞宫清微宫淨樂宮又卽天注峯頂治鎘爲殿飾以黃金範眞武像於中選道士二百人供〉

　〈酒掃給田二百七十七頃幷耕户以贍之每宫設提點一人秩正六品〉

--

己亥〈永樂十七年〉

夏鎮守遼東左都督劉江大破倭寇于望海堝封江爲廣

寧伯江初至遼東廵視諸島相地形勢請于金州衛金線

島西北之望海堝築城堡立烟墩瞭望葢其地特高可望

諸島寇所必由實爲濱海襟喉之地一日瞭者言寇將至

江亟遣馬步官軍赴堝上小堡備之翌日倭賊二千餘乘

海𦩲直逼堝下作蛇陣以進一賊貌甚醜惡揮兵而前江

令犒師秣馬略不爲意以都指揮徐剛伏兵于山下百户

姜隆帥壯士濳燒賊船截其歸路乃與之約曰旗舉砲鳴

伏兵奮擊不用命者以軍法從事旣而賊至堝下江披髮

作眞武狀舉旗鳴砲伏兵盡起繼以兩翼而進賊衆大敗

奔櫻桃園空堡內我師追而圍之將士皆奮勇請入堡勦

殺不許特開西壁以縱之仍分兩翼夾攻生擒數百斬首

千餘閒有濳脫而走𦩲者又爲𨺚等所縳無一人得脱事

聞　上勑賜褒美封江廣寧伯食祿一千二百石子孫世

襲將士有功者陞賚有差自是倭寇不敢出没海上屛息

數十年

　〈王世貞曰遼東破倭之捷莫重于廣寧伯謚忠武劉榮遼東志以爲劉江水東日記載其事而疑其姓名攷之〉

　〈國史盖榮父名江卒于戌仍父名補伍累時至右都督當奏捷之日尙名江及封伯而後具其事始改名榮也〉

唐拾遺子美之後杜德琮者出家崇山自食其力水耕火

